
АННОТАЦИЯ 

Ушбу мақолада дискрет математика ва математик мантиқ фани, фаннинг мақсади ва 
вазифалари, тадбиқлари, ҳаётдаги ўрни ҳақида бошланғич тушунчалар бериб ўтилган. Бу 
фаннинг мактаб математика дарслигига киритилган айрим бўлимларини ўқитиш ва қизиқарли 
масалаларни ечиш бўйича баъзи методик тавсиялар берилган. Фанга доир олимпиада 
масалаларини ечишда мактаб математика дарслигида учрамайдиган графлар назарияси 
элементларидан фойдаланишнинг қулай усуллари баён қилинган. 
Калит сўзлар: дискрет математика, математик мантиқ, мантиқий масала, комбинаторика, 
граф, йўналтирилган граф, Эйлер графи. 

МЕТОДИЧЕСКИЕ РЕКОМЕНДАЦИИ ПО ОБУЧЕНИЮ ЭЛЕМЕНТЫ ДИСКРЕТНОЙ 

МАТЕМАТИКИ И МАТЕМАТИЧЕСКОЙ ЛОГИКИ В ШКОЛЕ 
 

АННОТАЦИЯ 
В данной статье даются предварительные понятии о предмете дискретной математики и 
математической логики, цель и задачи этого предмета, ее приложения, ее места в жизни. Даны 
методические указание для преподавания некоторых разделов этого предмета, включенных в 
школьный учебник по математике, и решения интересных задач. При решении задачи 
олимпиады по предмету описаны удобные способы использования элементов теории графов, 
которых нет в школьных учебниках математики. 

METHODICAL RECOMMENDATIONS FOR LEARNING ELEMENTS OF DISCRETE 
MATHEMATICS AND MATHEMATICAL LOGIC AT SCHOOL 

 
ABSTRACT 

This paper provides a basic understanding of the subject of discrete mathematics and mathematical 
logic, the goals and objectives of this subject, its applications, its place in the life. Some 
methodological recommendations for teaching some sections of this subject included in the school 
mathematics training program and solving interesting problems are given. We describe the convenient 
ways solving of the Olympiad problems in this subject using elements of graph theory, which are not 
found in school mathematics training program. 
Key words: discrete mathematics, mathematical logic, logic problems, combinatorics, graph, 
directed graph, Eulers graph. 
 

Дискрет математика - математиканинг муҳим қисмларидан бири бўлиб, мелоддан аввал 
IV асрда яратила бошланган. Дискрет математика математиканинг такомиллашган сонлар 
назарияси, алгебра, математик мантиқ қисмларидан ташқари ХХ аср ўрталаридаги илмий-
техник тараққиёти туфайли интенсив ривожланаётган функционал системалар назарияси, 
граф ва тўрлар назарияси, кодлаштириш назарияси, комбинатор анализ каби бўлимларни ҳам 
ўз ичига олади. 

Дастлаб фақат математик мантиқ, алгебра, математик анализ, математика асослари, 
эҳтимоллар назарияси, геометрия, топология, сонлар назарияси, моделлар назарияси каби 
математик фанларда татбиқ этиб келинган дискрет математика ХХ асрнинг 40-йилларидан 
бошлаб ҳисоблаш математикаси, кибернетика, ахборот назарияси, иқтисодиёт, психология, 
математик лингвистика, тиббиёт фанлари ва дискрет техникада кенг қўлланилмоқда. Дискрет 
математика кенг миқёсда электр схемаларни лойиҳалашда ва текширишда, автоматик 
ҳисоблаш машиналарини лойиҳалаш ва программалашда, дискрет автоматларни мантиқий 
лойиҳалашда, ЭҲМ элементлари ва қисмларини лойиҳалашда, ҳар хил техник системалар, 
қурилмалар ва автоматик машиналарни анализ ва синтез қилишда татбиқ этилади. Математик 
мантиқ фани электрон ҳисоблаш машиналарининг вужудга келишига ва уни 
мукаммалаштиришга катта ҳисса қўшган. 
 Ушбу фаннинг асосий мақсади таълим олувчиларда дискрет ва мантиқий фикрлаш 
қобилиятини ривожлантириш, ҳамда математик кибернетика асосларини ўргатишдан 
иборатдир. Фаннинг асосий вазифаси эса, ўқувчиларга дискрет математика ва математик 
мантиқ асосларини бериш, олган назарий билимларини амалиётга қўллай билишга 
ўргатишдан ва оқибат натижада уларни абстракт фикрлаш маданиятини юксак поғоналарга 
кўтаришдан иборатдир. Ҳозирги замон компьютер технологиялари даврида ҳисоб-китоблар 
деярли бутунлай дискрет математикага, хусусан комбинаторика ва графлар назариясига 
асосланган. Бу шуни англатадики, компьютер дастурчилари томонидан қўлланиладиган 
асосий алгоритмларни ўрганиш учун  барча таълим олувчилар ушбу соҳада пухта билимларга 
эга бўлиши керак [1].  

 Дискрет математика муаммолари уни ўрганишнинг бошланғич босқичида ҳал қилиш 
учун чуқур назарий билимларни талаб қилмайди, фақат заковатни талаб қилади, шунинг учун 
улардан мактаб ўқувчиларининг математик ривожланишини тезлаштириш учун кенг 
фойдаланиш мумкин. Кўпинча бундай вазифаларни болаларнинг ўқишга бўлган қизиқишини 
оширишга ёрдам берадиган кўнгилочар, ўйноқи шаклда бериш осон. 
Бундан ташқари, дискрет математикадан математикани ўқитишдаги методологик 
муаммоларни ечишда фойдаланиш мумкин. Масалан, унинг ёрдами билан мактаб 
ўқувчиларини математик индукция, улар учун қийин бўлган "зарур ва етарли шартлар" 
тушунчалари ва бошқалар билан таништириш мумкин. 

Бизга яхши маълумки, ўрта таълим муассасаларининг 10-синфи ва ўрта махсус, касб-
ҳунар таълими муассасалари ўқувчилари учун дарсликнинг 1-боби математик мантиқ 
элементларига бағишланган. Унда асосан мулоҳазалар, инкор, конюкция ва дизюнкция, 
мантиқий тенгкучлилик, мантиқий қонунлар, импликация, конверция, инверция, 
контрапозиция, предикатлар ва кванторлар, тўғри фикр юритиш қонунлари, софизмлар ва 
парадокслар ҳақида қисқача маълумотлар берилган ҳамда турли табиатли масалалар таҳлил 
қилинган. Ушбу мақолада, дастлаб фанга оид нисбатан содда масалаларнинг ечимлари 
келтирилган. Сўнгра олимпиада масалаларини ечишда графлар назарияси элементларидан 
фойдаланиш бўйича бир қатор методик тавсиялар келтирилган. Ўқувчига қулайлик учун 
фундаментал таърифлар ва тасдиқлар баён қилинган. Шуни аълоҳида таъкидлаш жоизки, 
графлар назарияси элементлари мактаб математика фани дарсликларига киритилмаган [2-4]. 
 1-масала. Самарқанддан Тошкентга 4 хил йўл билан келиш мумкин: самолёт, поезд, 
автобус ва енгил машина (такси). Тошкентдан Хўжакентга 3 хил транспорт воситаси олиб 
боради: поезд, автобус, такси. Самарқанддан Хўжакентга неча хил усулда келиш мумкин?  

 
Ечиш. Самарқанддан Тошкентга келишнинг жами 4 та йўли бор. Мавжуд 4 та йўлдан 
биттасини танлаб, Тошкентга келдик, дейлик. Энди Хўжакентга боришнинг 3 та йўли – 
имконияти бор. Шундай қилиб, Самарқанддан Тошкент орали Хўжакентга боришнинг жами 4 
· 3 = 12 хил усули бор. Жавоб: 12 хил. Умуман, А шаҳардан Б шаҳарга келишнинг m та, Б дан 
C шаҳарга келишнинг n та йўли бўлса, у ҳолда А дан C га келишнинг жами m·n та йўли бор, 
яъни А дан C га m·n хил усули билан келиш мумкин. Бу қоида кўпайтириш қоидасидир ва у 
комбинаториканинг асосий қоидаси ҳисобланади. 
2-масала. Айланада олинган 5 та нуқта А, Б, C, Д, Е ҳарфлари билан белгиланган. Ҳар бир 
нуқта қолган ҳар бир нуқта билан туташтирилса, нечта кесма ҳосил бўлади? 

 
Ечиш. 1- усул. Нуқталар сони кам бўлгани учун, масалага мос шаклни чизиб, кесмалар сонини 
бевосита санаб чиқиш мумкин, улар – 10 та. Аммо айланада олинган нуқталар сони кўп бўлса 
(масалан, 100 та, ...), мос шакл чизиш ва ундаги кесмаларни бевосита санаш қийинлашади. Бу 
ҳолда бошқа йўл тутиш керак.  
2- усул. Айланада олинган 5 та нуқтанинг ҳар биридан 4 тадан кесма ўтказилади. Бундай 
кесмалар сони 5 · 4 = 20 та, аммо кесмалар сонини ҳисоблашда ҳар бир кесма икки марта 

саналган. Демак, биз 20 ни 2 га бўлишимиз керак: 20 : 2 = 10. 3- усул. А нуқтани олган 4 та 
нуқта билан туташтирсак, 4 та кесма ҳосил қиламиз: АБ, АC, АД, АЕ. Б нуқтадан ам 4 та кесма 
ўтказиш мумкин, аммо Б дан ўтказилган битта кесма (БА = АБ) ни биз санадик. Демак, Б 
нуқтадан 3 та янги (аввал ҳисобланмаган, саналмаган) кесма ўтказилади. Шунга ўхшаш, C дан 
2 та, Д дан эса 1 та янги кесма ўтказиш мумкин. Е нуқтадан ўтказиладиган 4 та кесманинг 
ҳаммаси аввал ҳисобланган (ЕА = АЕ; ЕБ = БЕ; ЕC = CЕ; ЕД = ДЕ). Демак, айланада 
белгиланган 5 та нуқтани туташтирувчи жами кесмалар сони 4 + 3 + 2 + 1 + 0 = 10 та. 

3-масала. 1000 cўм қаерга кетди? 3 та дўст ошхонада овқатланиб бўлишгач хизматчи 
уларга 25000 сўмлик ҳисобни берди. 3 нафар дўстнинг ҳар бири 10000 сўмдан пул бериб, 
30000 сўм хизматчига берди. Хизматчи уларга 5000 сўм қайтим берди. Дўстлар 1000 сўмдан 
бўлишиб олишди ва 2000 сўм такси учун беришди. Қайтишаётганда дўстлардан бири ҳисоблай 
бошлади. “Ҳар биримиз 9000 сўмдан харажат қилдик, бу 27000 сўм бўлади, 2000 сўм таксига 
бердик, буни қўшсак 29000 сўм бўлади. 1000 сўм қаерга кетди?” 

Ечиш. Бу ерда асосий хатолик ҳисоблашнинг нотўғри қилинаётганлигида. 3 нафар дўст 
9000 сўмдан 27000 сўм тўлашди. Бундан 25000 сўмни овқатга тўлаб, 2000 сўмини такси учун 
дўстига беришди, демак умумий ҳисоб 27000 сўм бўлади. Юқоридаги ҳисоблашда 2000 сўм 
27000 сўмнинг ичида ётибди. 
Қуйида биз қийинчилик даражаси нисбатан юқори бўлган масалалар ва уларнинг ечимига 
тўхталамиз. 

4-масала. Универсиада муносабати билан Бухорода ўтказилган 2020 метрли кросс-
югуруш мусобақаси бўлиб ўтди. Ботир-Вали ва яна 2 кишидан орқада қолди. Гулшод-Диёрдан 
сўнг, аммо Азиздан олдин маррага етиб келди. Диёр-Валидан олдин, лекин Ёқубдан орқада 
колди. Ҳар бир иштирокчи нечанчи ўринда келганлигини аниқланг.  

Ечиш. Бу масалани ечиш учун бирта тўғри чизиқ чизиб, иштирокчиларни мос равишда 
А, Б, В, Г, Д, Ё нуқталар билан белгилаб масала шартига кўра бирма-бир қўйиб чиқиш керак. 

 
                     А           Г           Б           В           Д            Ё 
 
 
Демак, 1-ўрин Ёқуб, 2- ўрин Диёр, 3- ўрин Вали, 4- ўрин Ботир, 5- ўрин Гулшод ва 6- ўрин 
Азиз. 
Таъкидлаш жоизки, биз кўпгина математик мантиқий масалаларни ишлашда графлардан 
фойдалансак, ечим соддароқ кўринишга келади. Маълумотларнинг жадвал ёки чизма (график) 
шаклида берилиши, уларнинг янада аниқроқ ва соддароқ кўринишда тасвирланишига хизмат 
қилади. Исботлашларда ҳам графларни ишлатсак, кўпгина математик исботлар 
соддалашганлигига ишонч ҳосил қиламиз. 
 Бу ерда биз графларнинг асосий назарий жиҳатларини таъкидлашга ҳаракат қиламиз, 
шунингдек, унинг амалиётга тадбиқ этилиш имкониятларини баён этамиз. Бундан мақсад, 
муаммоларни графлар ёрдамида қандай қилиб ҳал қилишни ўрганиш ва тасаввурни 
кенгайтиришдан иборат, чунки олинган билимлар олимпиада муаммоларини ҳал қилишда, 
шунингдек, математик мусобақаларда таклиф қилинган муаммолар учун ишлатилиши 
мумкин. Қуйидаги масалаларни графлар ёдамида соддароқ усулда ҳал илиш мумкин:  

5-масала. Стол тенниси бўйича 6 нафар иштирокчи: Анвар, Ботир, Вали, Гулнора, 
Достон ва Элмира мусобақалашмода. Чемпионат айлана тизимида ўтказилади - ҳар бир 
иштирокчи бир мартадан бошқалар билан ўйнайди. Бугунги кунга қадар баъзи ўйинлар 
ўтказилган: Анвар - Ботир, Гулнора, Элмира билан, Ботир - Гулнора ва Анвар билан, Вали - 
Гулнора, Достон билан, Элмира - Вали билан, Достон–Вали билан ўйнашди. Ҳозирги кунгача 
қанча ўйин ўйналди ва қанчаси қолган?  

Ечиш. Бу масалани ечиш учун аввалам бор 6 нафар иштирокчини графнинг учлари деб 
оламиз. Сўнг мусобақалашган болаларни ўзаро қирралар ёрдамида туташтирамиз. Ҳосил 
бўлган 1.а)-шаклдан озирги кунгача ўтказилган  ўйинлар сони 7 та  бўлганлигини кўришимиз 

мумкин. Яна анча ўйин ўтказилиши кераклигини кўришимиз учун графдаги учларнинг 
олганини туташтиришимиз кифоя. 1.б)-шаклга кўра 8 та ўйин ўтказилиши лозим. 

 
а)                                               б) 

                                                            1-шакл 
6-масала. Акмал, Баҳодир, Валижон, Сарвар ва Диёр кўришганда саломлашиб, бир-

бирининг қўлини сиқиб қўйди (ҳар бири бошқасини қўлини бир мартадан сиққан). Қўл бериб 
саломлашишлар сонини топинг?         

Ечиш. 5 нафар иштирокчини графнинг учлари деб оламиз. 2.а)-шакл ҳосил бўлади. 
Бир-бирининг қўл бериб кўришганини   қирралар билан белгиласак 2.б)-шакл ҳосил бўлади. 
Демак, қўл бериб саломлашишлар сони 10 та экан.                                                                                                               

          
                                        а)                                             б) 
                                                           2-шакл 
 Қирралар сонини топиш: 
1-таъриф. Бир учдан чиқувчи қирралар сони, учнинг  даражаси дейилади. Графнинг учи тоқ 
даражага эга бўлса “тоқ”, жуфт даражага эга бўлса “жуфт” деб аталади. 
7-масала. Кичкинагина бир шаҳарда 15 та телефон мавжуд: Кабел билан ҳар бир телефонни 
қолган бешта бошқа телефон билан боғлаш мумкинми? 
Ечиш. Шундай графни кўриб чиқамизки, бу графнинг учлари телефонларга, қирралари эса 
уларни боғлаб турган симларга мос келсин. Бу графда 15 та уч мавжуд, ҳар бирининг даражаси 
5га тенг. Қирралар сонини топиш учун, ҳамма учларнинг даражаларини қўшиб чиқамиз. 
Бундай саноқда ҳар бир қирра икки марта саналади. Демак қирралар сони қуйидагига тенг 

бўлиш лозим 
2

515 
. Бу эса бутун сон эмас. Демак бунақа граф мавжуд эмас ва телефонларни 

ҳам бу кўринишда улаб бўлмайди. 
8-масала. Бир давлатда 50 та шаҳар бор. Ҳар биридан 8 та йўл чиқади. Бу давлатда жами нечта 
йўл бор? 

Ечиш. 200
2

850



 та йўл бор. Бу масалани ечишда қуйидаги теорема жуда фойдалидир. 

1-Теорема. Учлари сони тоқ бўлган графнинг даражаси жуфтдир. 
 Исбот. Графнинг қирраларининг сони унинг учлари даражалари йигиндисининг ярмига 
тенг. Қирралар сони бутун сон бўлгани учун учлар даражалари йиғиндиси бутун сон бўлиши 
шарт. Бундай ҳолатда эса фақат графнинг тоқ учлари сони жуфт бўлгандагина юзага келади. 
Эйлер графи: 

Д 

2-таъриф. Қаламни қоғоздан узмасдан ва ҳар бир қиррадан бир марта ўтиб чизиладиган 
графга Эйлер графи деб аталади. 
9-масала. Қуйида берилган графларни қаламни қоғоздан узмасдан ва ҳар бир қирранинг 
устидан фақатгина бир марта ўтказган ҳолда чизиш мумкинми? 

             
       3-шакл                                     4-шакл 

Ечиш.  2-таърифга кўра: 3-шакл-мумкин,  4-шакл-мумкин эмас.  
Изоҳ. Эйлер графларини чизиш учун ҳар бир учидан ўтувчи қирралар сони жуфт бўлиши 
керак, чунки бу графни чизишда учларга киришлар сони билан чиқишлар сони бир хил бўлади, 
албатта бошланғич ва якунловчи учлар бундан истисно.  
 Текис графлар:  
3-таъриф. Қирралари учларидан бошқа нуқтада кесишмайдиган графларга текис графлар деб 
аталади. 
Текис бўлмаган графга ажойиб мисол учта уй ва учта қудуқ ҳақидаги бошқотирма масалага 
мос графдир.  
Учта 321 ,, uuu  уйлар ва учта 321 ,, qqq  қудуқлар бор. Ҳар бир уйдан ҳар бир қудуққа 
ихтиёрий иккитаси кесишмайдиган қилиб узлуксиз йўлакчалар ўтказиш мумкинми?  
Қоғозда масала шартини қаноатлантирадиган графни чизишга уринишлар муваффақиятсизлик 
билан тугайди.  

 
 Йўналтирилган графлар:  
4-таъриф. Қирраларига йўналишлар қўйилган графларга йўналтирилган графлар дейилади. 
Юқоридаги биринчи масала йўналтирилган графларга мисол бўла олади. 

Мустақил бажариш учун олимпиада масалаларидан намуналар: 
M1. 46 та катакда 1000 та қуён бор. Қандайдир иккита катакда бир хил сондаги қуён борлигини 
исботланг (бўш катаклар ҳам бўлиши мумкин). 
M2. Рақамлари ҳар хил бўлган 1,2,3 рақамларидан ташкил топган барча уч хонали сонлар 
йиғиндисини топинг. 
M3. Нигора расмдаги 8 та доирани 3 хил рангда шундай бўямоқчики, натижада қўшни 
доиралар турли рангда бўлиши керак. Қайси икки доира албатта бир хил рангда бўялган 
бўлади. 
M4. Омборда 25 та оқ рангли чинни пиёла ва 35 та қора 
рангли сопол пиёла бор. Ҳар бир чинни пиёла синса 
7га, сопол пиёла синса 8 га бўлиниб кетади. Қорувул 
бир нечта шиша пиёлани қора рангга, бир нечта сопол 
пиёлани оқ рангга бўяб қўйди. Тасодифан барча 
пиёлалар синиб кетди. Оқ бўлаклар сони қора бўлаклар 
сонига тенг бўлиши мумкинми?  

)(An  орқали A  чекли тўпламнинг элементлар сонини белгилаймиз. Бешта 54321 ,,,, AAAAA  
тўпламлар қуйидаги шартларни қаноатлантирсин: 
барча 51  ji   учун 1)(  ji AAn , яъни ихтиёрий турли иккита тўплам фақат бирта 
умумий элементга эга. 
барча 51  lkji   учун  lkji AAAA , яъни ихтиёрий турли турта 
тўплам умумий элементга эга эмас. 
M5. )( 54321 AAAAAn   нинг энг кичик қийматини топинг. 
Дискрет математика ва математик мантиқ фани олий таълим муассасаларида батафсил 
ўқитилиши билан бир қаторда, унинг айрим бўлимлари мактабдаги математика фан дастурига 
киритилган. Жумладан, комбинаторика элементлари (6-синфдан), тўпламлар, мулоҳазалар 
алгебраси, софизм ва парадокс, предикатлар (10-синфда). Лекин юқорида берилган мактаб 
ўқувчиларига мўлжалланган, математика олимпиадаларида учрайдиган мантиқий 
масалаларни ечишда графлар назарияси ёрдамида ечиш анча қулайликларга эга эканлиги 
кўриниб турибди. Шуларни инобатга олиб мактабда математика дарсликларининг янги 
авлодини яратишда графлар назарияси бўлимни ҳам дарсликларга қўшиш мақсадга 
мувофиқдир. 

